
 
ᐅᐣᑌᕑᐃᔪ ᐃᐡᑯᑌᐃᐧᔭᑊ ᐅᑕᐱᑕᒪᑫᐠ ᐃᐧᒋᑫᐃᐧᐣ ᒪᓯᓇᐦᐃᑲᐣ ᑲᒥᓇᑲᓄᐊᐧᐨ  

ᑲᑎᐸᐦᐊᒧᐊᐧᐨ ᐅᐅᐁᐧ ᐃᐡᑯᑌᐃᐧᔭᑊ ᐊᐃᑎᕑᐅ ᐯᔑᐠ ᓄᐱᒥᐠ ᑕᔑᑫᐃᐧᓇᐣ ᐱᒧᒋᑫᐃᐧᐣ

ᐃᐡᑯᑌᐃᐧᔭᑊ ᐊᐃᑎᕑᐅ ᐯᔑᐠ ᓄᐱᒥᐠ ᑕᔑᑫᐃᐧᓇᐣ ᐱᒧᒋᑫᐃᐧᐣ ᓇᑐᑕᒪ ᒋᓇᑭᑎᐸᐦᐃᑲᑌᐠ 
ᐃᐡᑯᑌᐃᐧᔭᑊ ᑲᐃᓇᑭᑌᐠ ᑲᐊᐸᒋᒋᑲᑌᐠ᙮

ᐊᐊᐧᔑᒣ ᓇᓇᑕᐃᐧ ᑭᑫᐣᑕᐣ᙮ ᐁᑲᐧ ᑫᑭᐣ ᑲᓄᑕᐣ᙮

ᐃᐡᑯᑌᐃᐧᔭᑊ ᐊᐃᑎᕑᐅ ᐯᔑᐠ ᓄᐱᒥᐠ ᑕᔑᑫᐃᐧᓇᐣ ᐱᒧᒋᑫᐃᐧᐣ ᓇᑐᑕᒪ ᐁᒪᓯᓇᐦᐊᒧᐊᐧᐨ ᐅᐣᑌᕑᐃᔪ ᐃᐡᑯᑌᐃᐧᔭᑊ ᐅᑕᐱᑕᒪᑫᐣ ᒋᓇᑭᑎᐸᐦᐃᑲᑌᐠ 
ᐃᐡᑯᑌᐃᐧᔭᑊ ᒋᒪᒋᓭᐠ ᒪᐦᑯᐱᓯᑦ 1, 2018 ᐊᐦᑭᐊᐧᐠ᙮ ᐁᑲᐧ ᑭᐡᐱᐣ ᐊᐱᐣ ᐅᐅᐁᐧ ᔕᐳᓂᑲᑌᐠ:

•	ᐁᑲᐧ ᐅᑫᐧᓂᐊᐧᐠ ᑲᑎᐸᐦᐊᒧᐊᐧᐨ ᑫᒋᓇᐨ ᐯᔑᑯᔭᐦᑭ ᑕᐃᔑᓭ ᐅᐅᒪ Hydro One Remote Communities Inc. ᒋᐊᐧᐸᒋᑲᑌᐠ $1.55 
ᐯᔑᑯᐱᓯᑦ ᒋᐃᐡᐸᑭᑌᐠ ᐃᐡᑯᑌᐃᐧᔭᑊ

•	ᐁᑲᐧ ᒥᓇ ᒣᑲᐧᐨ ᑲᐱᒥᔭᐦᑭᐊᐧᐠ ᐅᑎᐸᐦᐃᑫᐠ ᐅᑲᐊᐧᐸᑕᓇᐊᐧ $1.79 ᐯᔑᑯᐱᓯᑦ ᒋᐃᐡᐸᑭᑌᐠ ᐃᐡᑯᑌᐃᐧᔭᑊ
•	ᐁᑲᐧ ᐃᐧᐣ ᐅᑭᒪᐃᐧᐣ ᑲᐃᐧᒋᔭᐨ ᐅᑎᐸᐦᐃᑫᐣ ᐅᑲᐊᐧᐸᑕᓇᐊᐧ ᑫᒋᓇᐨ ᒋᐃᐡᐱᓯᓂᐠ ᐅᐅᒪ ᐊᑯᓇᐠ $8.90 ᓀᐃᐧᐨ $13.05 ᐯᔑᑯᐱᓯᑦ ᑭᐡᐱᐣ ᐅᑕ 
ᐅᐅᐁᐧ ᑕᔑᑫᐃᐧᐣ ᐅᑫᐧᓂᐊᐧᐣ ᐱᒪᐦᐅᑕᓱᐃᐧᓇᐣ ᑲᐱᒥᔭᐦᑭᐊᐧᓂᓂᐠ ᑫᑭᐅᑎᓇᒧᐊᐧᑫᐧᐣ ᑐᑲᐣ ᒥᑲᓇ/ᐃᐡᑯᑌᐃᐧᐅᑕᐸᐣ ᓇᐣᑕ ᐱᒥᓭᐃᐧᐣ 

•	ᑯᑕᑭᔭᐠ ᐅᑎᐸᐦᐃᑫᐠ, ᐊᐦᐃᐣ ᑲᔭ ᔓᓂᔭᑫᐃᐧ ᐅᒋᑕᒪᓱᐃᐧᓇᐣ, ᑫᐃᐧᓇᐊᐧ ᓇᐣᑕ ᑲᐅᒋᓀᓯᑕᒥᐦᐃᔭᑲᓄᐊᐧᐠ

ᐁᑲᐧ ᐅᐣᑌᕑᐃᔪ ᐃᐡᑯᑌᐃᐧᔭᑊ ᐅᑕᐱᑕᒪᑫᐠ ᐃᐧᒪᐊᐧᒋᐦᐃᑐᐃᐧᓂᑫᐊᐧᐠ ᐃᐃᒪ ᑕᔑᑫᐃᐧᓂᐠ

ᐁᑲᐧ ᐅᐣᑌᕑᐃᔪ ᐃᐡᑯᑌᐃᐧᔭᑊ ᐅᑕᐱᑕᒪᑫᐠ (OEB) ᐃᐧᒪᐊᐧᒋᐦᐃᑐᐃᐧᓂᑫᐊᐧᐠ ᐊᐱᑕᐊᐧᓂᓂᐠ, ᐱᒋᐱᐳᓂ ᐱᓯᑦ 29, 2017, ᐃᐃᒪ ᐱᐠᑕᐧᕑᐃᔭ ᑲᐯᔑᐃᐧᑲᒥᑯᐠ ᐁᑲᐧ ᒪᐊᐧᒋᐦᐃᑐᐃᐧᑲᒥᑯᐠ 
ᐅᐅᒪ ᑲᐃᔑᑕᑲᐧᐠ 555 Arthur St. W ᒥᑲᓇᐠ ᐅᐅᒪ ᑕᐣᑕ ᐯ ᐊᑯᓇᐠ 2 ᓀᐃᐧᐨ 4 ᐃᔑᓭᓂᐠ ᐃᐡᑲᐧᐊᐱᑕᑭᔑᑲᐠ (ᐃᐡᑲᐧᑌᑦ ᑕᑕᐃᐧᓯᐣ 1:30) ᒥᐡᑯ ᐅᑫᐧᓂᐊᐧᐣ ᒋᑭᑫᐣᑕᒪᓂᐣ:

•	 ᐊᐊᐧᔑᒣ ᒋᑭᑫᐣᑕᒪᐣ ᐅᐅᐁᐧ ᐃᐡᑯᑌᐃᐧᔭᑊ ᐊᐃᑎᕑᐅ ᐯᔑᐠ ᓄᐱᒥᐠ ᑲᐃᓇᑭᑌᐠ ᒥᓇ ᑲᓇᑐᑕᒪᐊᐧᐨ ᒋᓇᓇᒋᒋᑲᑌᐠ ᐃᐡᑯᑌᐃᐧᔭᑊ ᑲᐊᐸᑕᐠ᙮
•	 ᒋᑭᑫᐣᑕᒪᐣ ᐊᓂᐣ ᐱᒧᒋᑫᐃᐧᐣ (OEB) ᐁᑐᑕᐠ ᑲᑲᓇᐊᐧᐸᑕᐠ ᑭᓇᑐᑕᒪᐃᐧᐣ᙮
•	 ᑫᑭᐣ ᐃᐧᒋᑕᐧᐣ ᐁᑲᐧ ᒥᑫᐧᐣ ᑭᑎᑭᑐᐃᐧᓇᐣ ᐅᐅᐁᐧ ᐅᒋ ᓇᑐᑕᒪᐃᐧᐣ ᐁᑲᐧ ᐅᐊᐧᐁᐧ ᐱᒧᒋᑫᐃᐧᐣ (OEB) ᑲᒥᓇᑲᓄᐃᐧᐨ᙮ 

ᐁᑲᐧ ᐅᐣᑌᕑᐃᔪ ᐃᐡᑯᑌᐃᐧᔭᑊ ᐅᑕᐱᑕᒪᑫᐠ ᐃᐧᑎᐸᒋᒧᐃᐧᓂᑫᐊᐧᐠ ᐅᐅᐁᐧ ᑲᐃᔑᐸᑯᓭᐣᑕᒧᐊᐧᐨ ᑫᑐᒋᑲᑌᓂᐠ

ᐁᑲᐧ ᐱᒧᒋᑫᐃᐧᐣ (OEB) ᑕᑎᐸᒋᒧᐃᐧᓂᑫ ᒋᒪᒥᑎᓀᐣᑕᒧᐊᐧᐨ ᓇᑐᑕᒪᐃᐧᐣ ᑲᐸᑭᑎᓇᐠ ᐃᐡᑯᑌᐃᐧᔭᑊ ᐊᐃᑎᕑᐅ ᐯᔑᐠ ᓄᐱᒥᐠ ᑕᔑᑫᐃᐧᓇᐣ ᐱᒧᒋᑫᐃᐧᐣ ᐅᑲᑫᐧᑌᐃᐧᐣ᙮ ᒣᑲᐧᐨ 
ᑎᐸᒋᒧᐃᐧᓇᓂᐊᐧᐠ, ᑭᑲᑫᐧᒋᒪᒥᐣ ᐃᐡᑯᑌᐃᐧᔭᑊ ᐊᐃᑎᕑᐅ ᐯᔑᐠ ᓄᐱᒥᐠ ᐅᐅᐁᐧ ᐊᓂᐣ ᒋᐅᒋᑫᐅᒋᐃᐡᐱᑎᐸᐦᐃᑲᑌᐠ ᐃᐡᑯᑌᐃᐧᔭᑊ᙮ ᐁᑲᐧ ᑲᔭ ᑲᑫᐧᑌᐃᐧᓇᐣ ᒥᓇ ᐁᑲ ᓇᐦᐁᐣᑕᒧᐃᐧᓇᐣ 
ᓂᑲᓄᑕᒥᓇᐣ ᐅᑫᐧᓂᐊᐧᐠ ᑲᑎᐸᐦᐊᒧᐊᐧᐨ ᐃᐡᑯᑌᐃᐧᔭᐱᓂ ᒋᑲᓄᒋᑲᐊᐧᐨ ᐁᑲᐧ ᑲᔭ ᑲᒪᒪᐃᐧᓂᐊᐧᐨ ᐊᐃᐧᔭᐠ ᐅᑫᐧᓂᐊᐧᐠ ᐃᐡᑯᑌᐃᐧᔭᑊ ᐊᐃᑎᕑᐅ ᐯᔑᐠ ᓄᐱᒥᐠ ᐅᑎᐸᐦᐃᑫᐠ᙮ ᐁᑲᐧ ᐃᐡᑲᐧ 
ᑎᐸᒋᒧᓇᓂᐊᐧᐠ, ᐅᐊᐧᐁᐧ ᐱᒧᒋᑫᐃᐧᐣ (OEB) ᐊᐱᐣ ᐅᑲᐅᓀᐣᑕᐣ, ᑭᐡᐱᐣ, ᑫᐸᑭᑎᓂᑲᑌᑫᐧᐣ ᒋᐃᐡᐸᑭᑎᐠ ᐃᐡᑯᑌᐃᐧᔭᑊ ᑲᐊᐸᒋᒋᑲᑌᐠ᙮ 

ᐁᑲᐧ ᐅᑫᐧᓂᐊᐧᐠ ᑲᒥᑫᐧᐊᐧᐨ ᑐᑲᐣ ᐃᐡᑯᑌᐃᐧᔭᑊ ᐊᐃᑎᕑᐅ ᐯᔑᐠ ᓄᐱᒥᐠ ᐃᔑᓭᓂ ᐅᔕ ᒋᓇᓇᑲᒋᒋᑲᑌᓂᐠ ᐅᑎᓇᑭᒋᑫᐃᐧᓂᐊᐧᐣ ᑕᑕᓱ ᓂᔭᓄᔭᐦᑭ᙮ ᐁᑲᐧ ᑭᐡᐱᐣ ᐊᐱᐣ ᐸᑲᐣ 
ᑲᐅᒋᐃᓇᑭᒋᑲᓂᐊᐧᐠ ᒣᑲᐧᐨ ᐅᐅᐁᐧ ᓇᐦᓴᐤ ᑲᒥᐱᔭᐦᑭᐊᐧᐠ ᐊᐦᐃ ᐅᔕ ᐊᐸᑕᐣ ᑲᓇᑐᑕᒪᓂᐊᐧᐠ ᐱᒧᒋᑫᐃᐧᐣ (OEB) ᔕᐳᓂᑫᐃᐧᐣ ᑲᐃᓇᑌᐠ ᑕᐱᐡᑯᐨ ᑲᔭ ᐅᐅᒪ ᑲᐃᔑᐊᐸᑕᐠ ᑫᑯᐣ 
ᑲᐅᒋᓀᓯᑕᒥᓭᐠ ᐁᑲᐧ ᑯᑕᑭᔭᐣ ᑫᑯᓇᐣ ᑲᐊᐸᑕᑭᐣ ᑫᐅᒋᒥᓄᓭᒪᑲᐠ᙮ ᐁᑲᐧ ᑲᐧᓂᐣ ᓇᐣᑕ ᑲᑭᑫᐣᑕᓯᐣ ᐊᐱᐣ ᑲᐅᒋᐊᑎᓂᑲᑌᐠ ᐃᓇᑭᒋᑫᐃᐧᐣ ᐁᐧᑎ ᐊᓂ ᓂᑲᐣ ᑲᓇᑐᑕᒪᓂᐊᐧᐠ ᒥᓇ ᐅᐅᐁᐧ 
ᑲᐃᓇᑌᐠ ᑲᐊᐸᒋᒋᑲᑌᐠ᙮

ᐁᑲᐧ ᐱᒧᒋᑫᐃᐧᐣ (OEB) ᐯᔑᑯᐊᓄᑭᒪᑲᐣ ᒥᓇ ᐃᐧᒋᐦᐃᐁᐧᒪᑲᐣ ᐊᓄᑭᐃᐧᓂᐠ᙮ ᐁᑲᐧ ᓂᑐᓀᐣᑕᒥᓇᐣ ᐅᓇᒋᑫᐃᐧᓇᐣ ᐁᐧᐃᐧᐃᐧᒋᐦᐃᐊᔭᑲᐧ ᐊᐃᐧᔭᐠ᙮ ᒥᓇ ᐅᐅᐁᐧ ᓂᑎᔑᐸᑯᓭᐣᑕᒥᐣ ᑲᐧᔭᐠ 
ᔓᓂᔭᐃᐧ ᐱᒧᒋᑫᐃᐧᐣ ᒋᐃᔑᓭᒪᑲᐠ ᐁᑲᐧ ᑲᐧᔭᐠ ᐃᐡᑯᑌᐃᐧᔭᑊ ᒋᑕᑲᐧᐠ ᐅᐅᐁᐧ ᑲᒥᓂᑯᔭᐣ ᐃᐡᑯᑌᐃᐧᔭᑊ ᒋᐊᐸᒋᑐᔭᐣ ᒥᓇ ᐁᑲ ᒥᐡᑕᐦᐃ ᒋᑎᐸᐦᐊᒪᐣ᙮

ᐁᑲᐧ ᒋᐃᐧᑕᒪᑯᔭᐣ ᐁᑲᐧ ᑫᑭᐣ ᓇᐣᑕ ᒋᐃᑭᑐᔭᐣ 

ᐃᔑᓭ ᐅᔕ ᑫᑭᐣ ᐅᐅᐃᐧ ᐃᐧᒋᑫᐃᐧᐣ ᒋᒥᓂᑯᔭᐣ ᐅᐅᐁᐧ ᑲᓇᑐᑕᒪᓂᐊᐧᐠ ᒋᐃᐡᐸᑭᒋᑲᑌᐠ ᐃᐡᑯᑌᐃᐧᔭᑊ ᐁᑲᐧ ᑫᑭᐣ ᐅᐅᒪ ᒋᐃᐧᒋᐦᐃᐁᐧᔭᐣ ᑲᑐᒋᑲᑌᐠ᙮

•	 ᐁᑲᐧ ᑫᑭᐣ ᑲᑭᓇᓇᑲᒋᑐᐣ ᐅᐅᐁᐧ ᐃᐡᑯᑌᐃᐧᔭᑊ ᐊᐃᑎᕑᐅ ᐯᔑᐠ ᓄᐱᒥᐠ ᓇᑐᑕᒪᐃᐧᐣ ᐅᐅᒪ ᐱᒧᒋᑫᐃᐧᓂᐠ (OEB) ᒪᒪᑕᐃᐧ ᐱᐊᐧᐱᑯᐠ ᑲᐃᔑᓇᑲᐧᐠ᙮ 
•	 ᐁᑲᐧ ᑫᑭᐣ ᑲᑭᐱᔕ ᐅᐊᐧᐁᐧ ᐱᒧᒋᑫᐃᐧᐣ (OEB) ᐅᒪᐊᐧᒋᐦᐃᑐᐃᐧᓂᑫᐃᐧᓂᐠ ᐃᐃᒪ ᑕᔑᑫᐃᐧᓂᐠ (ᑲᐃᓇᑭᓯᐨ, ᑲᐃᔑᓭᐠ ᐁᑲᐧ ᑲᑕᔑᒪᐊᐧᑐᐡᑲᓂᐊᐧᐠ) ᒥᐡᑯᐨ ᒋᑲᑫᐧᑌᔭᐣ ᐁᑲᐧ 
ᒋᐸᑭᑎᓇᒪᐣ ᑫᑯᓇᐣ ᑲᒪᒥᑎᓀᐣᑕᒥᐦᐃᑯᔭᓂᐣ᙮ 

•	 ᑭᔭᑦ ᐱᑯ ᑲᔭ ᑲᑭᒪᓯᓇᐦᐃᑫ ᒋᐸᑭᑎᓇᒪᓂᐣ ᑭᑎᑭᑐᐃᐧᓇᐣ, ᒥᓇ ᒋᒪᒥᑎᓀᐣᒋᑲᑌᑭᐣ ᒣᑲᐧᐨ ᑲᐱᒥᑎᐸᒋᒧᓇᓂᐊᐧᐠ᙮ 
•	 ᑭᔭᑦ ᐱᑯ ᑫᑭᐣ ᑲᑭᐃᐧᒋᐦᐃᐁᐧ ᐅᐅᐁᐧ ᑲᑐᒋᑲᑌᐠ (ᐃᔑᓂᑲᑌ ᑲᐃᐧᒋᑕᐧᐨ) ᑲᓇᑐᑕᒪ ᒪᑯᔐᑲᓂᐱᓯᑦ 4, 2017 ᓇᐣᑕ ᑲᔭ ᐊᒥᐁᐧ ᑎᐸᒋᒧᐃᐧᐣ ᑫᐃᔑᒪᒋᒋᑲᑌᐠ ᐁᑲ ᐃᐃᒪ 
ᐊᔭᓇᐣ ᐁᑲᐧ ᑲᐧᓂᐣ ᐊᐱᐣ ᐊᐊᐧᔑᒣ ᑲᐃᐧᑕᒪᑯᓯᐣ ᐊᐱᐣ ᐅᐅᐁᐧ ᑲᐃᐧᐃᔑᒋᑲᓂᐊᐧᐠ᙮

•	 ᐁᑲᐧ ᐊᓂ ᐃᐡᑲᐧᑭᔑᒋᑲᓂᐊᐧᐠ, ᑭᔭᑦ ᑲᑭᓇᓇᑲᒋᑐᐣ ᐱᒧᒋᑫᐃᐧᐣ (OEB) ᐅᓇᑯᒋᑫᐃᐧᐣ ᒥᓇ ᑲᑭᐅᒋᐅᓀᐣᑕᐠ ᒪᒪᑕᐃᐧ ᐱᐊᐧᐱᑯᐠ ᑲᐃᔑᐊᐧᐸᑕᓇᐣ᙮ 

ᐊᐊᐧᔑᒣ ᓇᓇᑕᐃᐧᑭᑫᐣᑕᐣ

ᐁᑲᐧ ᐅᑫᐧᓂᐊᐧᐣ ᐃᓇᑭᒋᑫᐃᐧᓇᐣ ᑲᐃᐧᐊᑎᓂᑲᑌᑭᐣ ᐃᐃᒪ ᐅᑎᓭᒪᑲᓄᐣ ᐅᐅᒪ ᐃᐡᑯᑌᐃᐧᔭᑊ ᐊᐃᑎᕑᐅ ᐯᔑᐠ ᓄᐱᒥᐠ ᐃᐧᒋᐦᐃᐁᐧᐃᐧᓇᐣ ᐅᐅᐁᐧ ᑲᐅᒋᐱᑲᓇᐁᐧᐣᑕᒪᐠ ᐱᒧᒋᑫᐃᐧᐣ ᐅᐅᐁᐧ 
ᐊᑭᑕᓱᐣ EB-2017-0051᙮ ᐁᑲᐧ ᐊᐊᐧᔑᒣ ᐃᐧᓇᓇᑕᐃᐧ ᑭᑫᐣᑕᒪᐣ ᑎᐸᒋᒧᐃᐧᐣ, ᒥᑲᓂᐣ ᑭᐦᑭᓄᔑᓄᐃᐧᓇᐣ ᐊᓂᐣ ᑫᑐᑕᒪᐣ ᐅᓇᑐᔭᓂᐣ ᒪᓯᓇᐦᐃᑲᓇᐣ ᓇᐣᑕ ᑲᔭ ᒋᐃᐧᒋᑕᐧᔭᐣ, ᓇᐣᑕ 
ᑫᑭᐣ ᒪᓯᓇᐦᐃᑲᓇᐣ ᒋᒥᓂᑯᔭᐣ ᐅᐅᐁᐧ ᐃᔑᒋᑫᐃᐧᐣ, ᐁᑲᐧ ᐅᓂᓇᐣ ᐊᑭᑕᓱᐣ EB-2017-0051 ᐃᐃᒪ ᑲᐃᔑᑕᑲᐧᐠ ᐱᒧᒋᑫᐃᐧᐣ (OEB) ᒪᒪᑕᐃᐧ ᐱᐊᐧᐱᑯᐠ: www.oeb.ca/notice᙮ 
ᑭᔭᑦ ᐱᑯ ᑲᔭ ᒪᒋᑭᑐᐃᐧᐣ ᑲᔭᐸᒋᑐᐣ ᒋᑲᓄᓇᑕᐧ ᐅᑫᐧᓂᐊᐧᐠ ᐊᓄᑭᓇᑲᓇᐠ ᐅᐅᒪ 1-877-632-2727 ᑭᐡᐱᐣ ᐃᐧᑲᑫᐧᑌᔭᐣ᙮ 

ᑲᓇᑐᒋᑲᑌᐠ ᐁᑲᐧ ᑲᒪᓯᓇᐦᐃᑲᑌᑭᐣ ᑎᐸᒋᒧᐃᐧᓇᐣ

ᓂᔕᐧᔦᑭᓇᑲᐧᓄᐣ ᐅᑫᐧᓂᐊᐧᐣ OEB ᑎᐸᒋᒧᐃᐧᓇᐣ – ᑲᓇᑐᒋᑲᑌᐠ ᐁᑲᐧ ᑲᒪᓯᓇᐦᐃᑲᑌᐠ᙮ ᐃᐡᑯᑌᐃᐧᔭᑊ ᐊᐃᑎᕑᐅ ᐯᔑᐠ ᓄᐱᒥᐠ ᑭᓇᑐᑕᒪ ᒪᓯᓇᐦᐃᑲᐣ ᑎᐸᒋᒧᐃᐧᐣ᙮ ᐁᑲᐧ ᐱᒧᒋᑫᐃᐧᐣ 
(OEB) ᐅᐅᐁᐧ ᐅᒪᒥᑎᓀᐣᑕᐣ ᑲᑫᐧᑌᐃᐧᐣ᙮ ᐁᑲᐧ ᑭᐡᐱᐣ ᑲᓇᑐᒋᑲᑌᐠ ᑎᐸᒋᒧᐃᐧᐣ ᓇᑕᐁᐧᐣᑕᑲᐧᐠ, ᑭᔭᑦ ᐅᐊᐧᐁᐧ ᐱᒧᒋᑫᐃᐧᐣ (OEB) ᒪᓯᓇᐦᐊᒪᐤ ᒋᐃᐧᑕᒪᐊᐧᐨ ᐊᓂᓂᐃᐁᐧ ᐅᒋ ᐁᑲᐧ 
ᐅᐅᒪ ᒪᑯᔐᑲᓂᐱᓯᑦ 4, 2017᙮ 

ᐁᑲ ᑲᐃᐧᒋᑲᑌᐠ 

ᐁᑲᐧ ᑭᐡᐱᐣ ᐊᐱᐣ ᒪᓯᓇᐦᐃᑫᔭᐣ ᑭᑎᑭᑐᐃᐧᓇᐣ ᐊᑌᑭᐣ, ᑭᐃᐧᓱᐣ ᐁᑲᐧ ᑲᐃᑭᑐᒪᑲᐠ ᑭᒪᓯᓇᐦᐃᑲᓂᐠ ᐅᐅᒪ ᑲᐃᔑᒪᒪᐃᐧᓂᑲᑌᑭᐣ ᑕᐃᔑᐊᒋᑲᑌ ᐁᑲᐧ ᐅᐅᒪ ᑲᔭ ᐱᒧᒋᑫᐃᐧᐣ (OEB) 
ᒪᒪᑕᐃᐧ ᐱᐊᐧᐱᑯᐠ᙮ ᐁᑲᐧ ᔕᑯᐨ, ᑭᑎᐱᓇᐃᐧ ᒪᒋᑭᑐᐃᐧ ᐊᑭᑕᓱᐣ, ᑲᐃᔑᑲᐯᔑᔭᐣ ᑲᐃᓇᑭᑕᓯᓀᔭᐠ ᐁᑲᐧ ᒪᒪᑕᐃᐧ ᐱᐊᐧᐱᐠ ᒪᓯᓇᐦᐃᑫᐃᐧᐣ ᑲᐅᑕᐱᓂᑲᑌᐊᐧᓄᐣ᙮ ᐁᑲᐧ ᑭᐡᐱᐣ ᔓᓂᔭᐃᐧ 
ᐱᒧᒋᑫᐃᐧᓂᓂᐃᐧᔭᐣ, ᑭᐃᐧᓂᑯᐣ ᒥᓯᐁᐧ ᑕᐊᐧᐸᒋᑲᑌ᙮ ᐁᑲᐧ ᑭᐡᐱᐣ ᓇᑐᑕᒪᔭᐣ ᑫᑭᐣ ᐁᐃᐧᐃᐧᒋᑕᐧᔭᐣ, ᑲᑭᓇ ᑭᑭᑫᓂᒥᑯᐃᐧᐣ ᐃᐧᒋᑫᐃᐧᐣ ᒥᓯᐁᐧ ᑕᐊᐧᐸᒋᑲᑌ᙮ 

ᐁᑲᐧ ᐅᐅᐁᐧ ᓇᑐᑕᒪᐃᐧᐣ ᐅᐅᒪ ᐅᒋᐊᓄᑲᑌ ᐅᓇᔑᐁᐧᐃᐧᓂᐠ ᓭᐠᔑᐣ 78 ᐊᐦᐃ ᐅᐣᑌᕑᐃᔪ ᐃᐡᑯᑌᐃᐧᔭᑊ ᐊᐱᑕᒪᑫᐃᐧᐣ ᐅᓇᑯᓂᑫᐃᐧᐣ, 1998, S.O. 1998 c.15 (ᐁᐡᑫᑎᕑᐅᓫB)᙮

